
buzwe into emalunga nam, emalunga nomzi warn, emalunga nomsebenzi warn, emalunga necala la- kowetu.
Ndingena kowesibini, nditi ke ukupendula apo, kuba ndiqonda ukuba isizeka bani salemibuzo yilendawo, yokuba U-John Philips eve lomshumayeli ungamanelisanga, ke nditi lomfo azekelisa ngaye ngopetwe ndim na? Ndingatinina ke ukufumane ndipendule nto ndingayaziyo ukuba lomfo akanguye enditeni naye ? Abafundisi bakulolondoda bapina bona kungabuzwa kubo ? Ibandla lika Kristu lakulo londoda lipina Iona kungabuzwa kulo ? Lalikalaza na Iona yilo- ntshumayelo ihamba ngapandle ? Ukuba ke lalikalaza kuteni kungabuzwa lilo kubafundisi bako- walo, lento isuke ize kum apa ibuzwe kum ngati ndim onetyala kokokungakoliseki kuka John Philips yintshumayelo yalondoda ? Yayizincoma kufunda kwayo na lento isuke ihlaziswe Esigidimini ? U-John Philips utunyiwe lelo bandla lika Kristu na ukuba lento ayibuze kum? Ukuba kunjalo sekulapo na kanti ngoku apo izinto zama- bandla ka Kristu esiwapeteyo ziyakufike zihlaka- zwe zigwetywe kona? Ukuba U-John Philips uyazana nayo, waqonda ukuba lendoda iteto amazwi odwa endlwini ka Tixo angawokulahlekisa abantu, nnantonina angayikuyibuza lonto kuyo, atete nayo, ayibonise kakuhle yena kaloku ulumkileyo, angabekisi nto yasemzini kum ati mandiyigwebe. Uke wayitandazelana U-John Philips ekushumayeleni kwayo ? Ayingebi mhlaumbi ibiyintliziyo ka John Philips eyayidungudele locawa icinga nto zimbi kunezokunceda umpefumlo wake? Hi kanti ebeselemgwebile lomfo engekashumayeli! Lomfo ebengafundanga mazwi abaliweyo encwadini ka Tixo na? Pofu ke ebenani U-John Philips akucinga wona abulele olokozo kumnini nto zonke, akumbule izwi lenkosi yetu eliti:— “ Emlonyeni wentsana nabanyayo ulungise udumiso 
Ndiza kowesitatu :—Nditi ke ukuwupendula isidenge yintonina yona kulento ? Ndiba kwatiwa E-Korinte ngama Girike intshumayelo ka Paul ibudenge. Ndiba uti U-Paul ukuyipendula londawo “ kwakoleka ku Tixo ukusindisa ngabo ubuyata bokuvakalisa, abo bakolwayo.” Ndiba kuko zwi liti kwincwadi ye Zenzo bati abantu bakudala “ bakubona ukukalipa kuka Petrosi no Yohane beqiqa nokuba ngabantu abangezimfundi, abangenakwazi, bamangaliswa, babazi nokubazi ukuba babenaye U-Kristu.” Imfundo yintonina yona kulento ? Ndiba U-Balam ebeyimfundi, iciko lokuteta, kanti ke walulahlekisa usapo luka Sira- yeli, wafa yena ndawonye nentshaba zika Tixo. Ukutsho nditini ? nditi, ngamazwi ka Paul “ Izinto ezibuyata zehlabati wazinyula U-Tixo ukuze azi- danise izilumko, nezinto ezibutataka zehlabati wazinyula U-Tixo ukuze adanise izinto ezomeleleyo."
Kona kubuzwa nga Mangcsi nje asukelwa nga ntonina wona kulento ? Isizwe sa Mangesi isisizwe nje esikado sinelizwi lika Tixo, esifundileyo nomntwana. Into makusekusitiwa ayiluugilena siti Maxow kuba ingako ku Mangesi se kutike 
ilungile ku Maxosa kuba iko kuwo Amangesi ? Kuhleliwe nj e izinto ukutetwa kwazo seziyakutetwa ngolohlobo na siti ? Ilizwi lika Tixo lifika bumini kuti, umfo owaqalayo ukulizisa usand’ ukububa ke, singade siti sakuva amadoda akowetu angezimfundi eshumayela sibuze ukuba lonto iko na kwisizwe esifunde kwapi, esibashumayeli baligqibileyo ihlabati, esiyitandayo imfundo, siyixasa ngendlela zonke! Ndingawupendulamna lombuzo, kodwa umfo oqondayo uyakwanela leli lodwa.
Ndiyapela ke, nditi imfundo le ngati yiyonanto kukangelwe kuyo ngu John Philips lowo, ngati akayiqondi eyonanto ifunekayo ukuba ibeko emntwini ongumshumayeli, angati umntu ukuba unayo, nakuba engemfundi, angabi ngonokudelwa. Baninzi abantu abati bona bafundile endingeke mna ndibavumele ukuba batete Etyahkeni yam. Ngani ? ngokuba izimilo zabo azizizo ezo bu Kristu. Baninzi abangafundanga endingabavumelayo mna ukuba batete endlwini enikelweyo kum okwakalokunje. Ngani ? ngokuba ngamadoda azibekileyo andilekileyo, anyuliweyo ngamabandla ka Kristu ukuba abe ngabakokeli, nakuba engezimfundi, ezazi nawo ngokwawo ukuba wona aposana netamsanqa ngokuti aqale ukufunda akuba sele ngamadoda kade. Into efunekayo kumshumayeli kukuba azale ngu Moya Oyingcwele. Zininzi inda- wo Ezibalweni ezibuxelayo obona bubulumko emehlweni ka Tixo. Andisayi kuba sazingena namhla.
U-John Philip makazitandazele ezozidenge andibuza ngazo, ayeke ukubuza indawo eziyaku- lahlekisa abaninzi, ati ukuba uyaziwa yena ukuba ungofanele ukupata umsebenzi ka Tixo, angabi- sazilibazisa ngakundibuza ucuku, esazi ukuba ixesha elifutshane,, “ kuza ubusuku xa kungeko bani unako ukusebenza.”
Inde, Nkosi, incwadi yam, ndixalile ndibangwa yilendawo yokuba kulencwadi ka John Philips kuko umoya wokugxeka wokudela lama xegwana akade esinceda ezikclweni zetu, ezibe ziyakuti ityalike zetu zifane nobuhlanti obu bugqobokileyo, mhlana sihambileyo ukuba wona ebengeko ukulivala eloroba; amaxego angezimfundi, engamangqina kodwa ka Kristu. Ke, njengokuba ndibe ndizihlalele emzini warn, ndingateti nto mntwini, ndaza kuxokonxwa ngumfo apa ndingamaziyo, ndoti ukuba lento ayipeli, nditi ngenxa yokuba lomadoda ati yena azizidenge engenakuzipendulela,—ndipetele,—kuba imibuzo enjengale yeyokuruqula abantu bangasifundi Isigidimi, kuba yimibuzo yokugcikiva amalinga enziwayo ngabanentliziyo yokunceda umsebenzi ka Tixo, into ke ebingalindelwe ndim leyo, kuba ndibe ndihlala ndipongomele ukuva amaqinga okuluvusaulilanga lakowetu esilubonayo sonke ukuba lupantsi.
Ndimfaka lomfo wasemzini ehlatini ngabom namhla, ukuze ati akupinda ukundibuza into ayibuze eke wayicinga. Ndiyatshona.
Ndisicaka sako.
JOHN A. CHALMERS.
Henderson, Thomas River,
September 15, 1873.
ABASHUMAYELI.
Ndibala ndinge mbali ngokunga yiqondi inteto ka John Philip ngokushumayela kwomfo ongafundileyo. Uti, Bafundisi kulungilena ukushumayela kwomntu ongefundileyo, ebuza ku Mr. Impey naku Mr. Birt, nakwabanye abafundisi.
Ungabi ubalomsebenzi usetyenzwa ngeqinga lobumenemene njengeminye imisebenzi. Lomsebenzi usetyenzwa ngenkolo nango Moya Kanjalo abashumayeli aba, abanyulwa ngobuncibi bokufunda, banyulwa ngesixakato so Moya nenkolo epakati kwabo. Kanjalo abanyulwa mntu banyulwa ngu Tixo. Kanye ngawute akufanelekile ukushumayela umfo ongabedeshiyo, kuba imfundo engena Moya ka Tixo injenge sidumba esingena mpefumlo. Inteto yokwazi kodwa, inje ngenteto ka Cikozayo, yona iyeye nyama kwapela. Ndikuxelele inqobo yezinto zonke kulo ka Tixo umbuso kukutandaza. Noko ngati yinteto yoku- buda ukuba ipetwe ngomtandazo, iyakuguqula imipefumlo emininzi ekohlwayweni okunguna- pakade. Kulungile ukwazi, ukuba kuhamba nenkolo. Eyona mfundo inkulu pezu kweyobuncibi obo uteta bona sisimilo sobukristu somoya odanileyo nowapukileyo. Ndigqibela ngeliti umtandazo lo uliyeza lompefumlo ozele zinkatazo nazizilingo nazintsizi. Lowo ungahlukiyo kubo abaflleyo, uyakufa ngokufa, nokuba ebete kutiwa wafa U-Yesu; watsho engenaye yena okuko kwake.
J. N.
EPENDULA U-J. PHILIP.
Ndifumene into embi kunene, ebendingayiku- mbulele. Ukuti umfana ongaka angabinazintloni, ukubiza amagama abafundisi.
Matyala kanindazise ukuba kuku fundana ok» kwenziwayo kaloku nje; lento indixakile. Awamangesi amapepa endaba akenjenje. Enye into ndifuna kuni bantu bantsundu, ukuba nindipendule kulento, yiyipina lento ?
Namhlanjc ndifumana ilizwi lika Tixo lisalelwa ukuba lingashunyayelwa. Kodwa ezizinto ziya- mangalisa kunene ukuti umfana enjenje ukuteta ngabashumayeli, nabafundisi, aba cakulele pezulu. Ndinentloni nokubakankanya mna. Nditi kuwe John Philips yicinge into oyenzileyo. Lamagama aba bafundisi uwakumbulele ngani gxebe. Inkosi yetu U-Yesu, yatinina kubalobi bentlanzi Yati yizani ndiyakunenza abalobi babantu. Kanjalo kangela ku Makorinte; siti isicaka sika Tixo U-Paulisi—Nakuba nditeta ngenteto zabantu ndingenalo utando andinto. Ndifuna ukuba undicazele ukuba ungu Mkristu na, nokuba ungumshumayeli na, lento uti makunga shunyayelwa? Uyamnqandana Umoya ka Tixo ? Ndiyidanele inteto yako.
J. TELE.
E'Natal, August 6, 1873.
Ndibikela U-Makeke Mcilongo no Bacela Mei- longo, ukuba ububile umka Sitofile—ububele esikolweni sase Mangwaneni. Ube esifa waza wabuba ke. Ndipela apo ukwazi kwam.
Indaba ezikoyo kweli lase Natal, ngu Somtsewu oye kwa Zulu ngokubizwa nga Mazulu, ukuba aye kuwabekela inkosi eyakuba sesihlalweni sika Mpande. Kubonakala ukungati Amazulu anovalo lokungati Umbulazi ukona esilungwini— nelokungati efile nje Umpande. Abelungu baya kumtabata bamse kwa Zulu, ayekuba yinkosi endaweni ka Mpande uyise. Eyesibini indawo, Amazulu anevuso elikulu atiwe nyotu nga Mabulu. Amabulu abiza umhlaba wawo ku Mazulu awaye wutenge ku Mpande ngenkomo ezininzi. Amazulu afuna ukuzibuyisa ezonkomo. Amabulu

